
Takshakadinagakrita Patalalinga Stuti

తక్షకాదినాగకృతా పాతాలలిఙ్గస్తుతిః

(శివరహస్యాన్తర్గతే  భీమాఖ్యే)
తక్షకః (ఉవాచ)
శమ్భో విరిఞ్చివరమౌలికపాలపాణే
చఞ్చత్సుధాంశుమకుటోజ్జ్వలితోత్తమాఙ్గ  ।
మాం మోచయాశు దురితాత్పరివఞ్చకేశ
దేవస్త్వమేవ భగవాంశ్చ కులుఞ్చనాథః ॥ ౫॥
మృడం దృఢతరం హృదా సదయమిన్దుచూడం  హృదా
భజామి భసితోజ్జ్వలం  హృదయపద్మసద్మాన్తరే ।
భుజఙ్గవరకఙ్కణక్వణననిఃస్వనాఙ్ఘ్రిప్రభా   -

విభాసినటనానతం జగదుదారసత్తాణ్డవమ్  ॥౬॥
అనన్తః (ఉవాచ)
భస్మాఙ్గరాగ  ధృతబాలకురఙ్గ సఙ్గ
భాలస్ఫులిఙ్గ హర (కృత) నేత్రపతఙ్గలిఙ్గ   ।
గఙ్గాన్తరఙ్గ   మహదిన్దుకృతోత్తమాఙ్గ
మాతఙ్గకృత్తిభుజగాఙ్గద    హార పాహి ॥ ౧౦॥
పాపానఙ్గమతఙ్గభఙ్గసుమహాలిఙ్గస్థ     శమ్భో సదా
శాఙ్గాఙ్గస్థమహోక్షసఙ్గభరితానన్దాఙ్గ      గఙ్గాధర
మాం పాహ్యద్య హరాన్ధకస్మరహారమేయప్రభావేశ్వర 
విశ్వాధీశ్వర చన్ద్రశేఖర  విభో కారుణ్యదృక్సఙ్గతః  ॥
కమ్బలాశ్వతరావూచతుః
భగవన్మదశమనాద్యవైద్య  వేద-
ప్రతిపాద్యేశ్వర  విద్యయాభివేద్య ।
త్వం పర్ణశద్య  సుమహన్ చ మహేశనాద్య
ఆలాద్య సర్వతనుగోఽపి అభేద్య శమ్భో ॥ ౧౪॥

తం కమ్బలాశ్వతరగీతసుసామసీమ-

శ్రీవామదేవ  వరసామ రథన్తరేడ్యమ్ ।
శ్రీవ్యోమకేశముమయా  పరిపూజ్యబిల్వై -
స్తౌ తుష్టువా  భుజగౌ మహేశ్వరమ్ ॥ ౧౫॥
ఏలాపత్రః  (ఉవాచ) ।
వన్దే కురఙ్గకరసఙ్గ  భవోరుభఙ్గం
భస్మభిభూషితమనఙ్గమతఙ్గభఙ్గమ్    ।
గఙ్గాతరఙ్గవిలసజ్జటిలోత్తమాఙ్గం   
శ్రీలిఙ్గమేతదగజాహృదయాన్తరఙ్గమ్    ॥ ౧౮॥
ఏలాపత్రస్త్రిణేత్రం    స్వకఫణివిలసద్ధన్యగాత్రోరువేష్టై   -

స్తల్లిఙ్గాకణ్ఠలగ్నో    విధృతనవఫణారత్నసఞ్ఛాదితశ్రీః  ।
బిల్వైశ్చన్దనలేపసున్దరమహాకాయైశ్చ     శీతైః  శివం
సన్తోష్యానుదినం వసత్యురగపః పుణ్యే ప్రదోషేఽపి  చ ॥ ౧౯॥
కార్కోటకః ఉవాచ ।
శ్రీనీలకణ్ఠ  సితభస్మవరావకుణ్ఠ
వైకుణ్ఠనాథనయనార్చిత   పాదపద్మ ।
ఉత్కణ్ఠభావుకహృదా  పరిచిన్తనీయ
పాదామ్బుజే పరిలుఠామి చ సన్నకణ్ఠః  ॥౨౨॥
ధృతరాష్ట్రః  (ఉవాచ)
హర హర గరకణ్ఠ పార్వతీశ
త్రిదశామేయగుణాకర  ప్రసీద  ।
హర హర శితికణ్ఠ సామిసోమో -

జ్జ్వలితోత్తంస  యమీన్ద్రచిత్తహంస  ॥౨౫॥
గులికః (ఉవాచ)
సశఙ్ఖచూడః (డం) శశిచూడమీశ-
మీడ్యం సదా వేదవచోభిరేవ ।
భస్మాఙ్గరాగచ్ఛవిసన్నికర్షా  -

ద్వికర్షయత్యేవ  చ తతోఽన్ధకారమ్  ॥౨౭॥
(ద్వికర్షయన్తం  చ మనోఽన్ధకారమ్ )॥౨౭॥

దేవ దేవ పరమేశ్వర శమ్భో
విశ్వనాథ మమ నాథ సనాథమ్ ।
మాం కురుష్వ దయయాద్య కృపాలో
మన్మథాన్తక విభో శశిచూడ ॥౨౮॥
శఙ్ఖచూడః  (ఉవాచ)
శమ్భో కన్దర్పసర్పజ్వరహర  పురహన్ పాహిమామీశ దుఃఖాత్
దుర్వారాఖర్వ(నల్ప)గర్వం జనిమృతివివశం రోగపాపాదియుక్తమ్ ।
కల్పానల్పజలోద్భవోద్భవమహాసృష్టౌ లుఠన్తం సదా
త్వన్మౌలిస్రగలఙ్కృతాఙ్గకమహాలిఙ్గోత్తమాఙ్గ     ప్రభో  ॥ ౩౧॥
(త్వం మాం మౌలిస్రగాత్మనా  కురు మహాలిఙ్గోత్తమాఙ్గే   ప్రభో )॥ ౩౧॥
పిచణ్డిలః  (ఉవాచ)
మస్తాజస్రగలఙ్కృతాఙ్గక   మహాసర్పాఙ్గభూషోజ్జ్వల 
నేత్రోన్మేషనిమేషణేషితజగద్రాత్రీశచూడోజ్జ్వల     ।
పాహీశ త్రిదశోత్తమోత్తమా  సదా సామౌక సీమాస్తుత
కామాఙ్గప్రహరావకామద   సదా మాం వామదేవ ప్రభో  ॥ ౩౩॥
వారణోహ్యురగేన్ద్రోఽసౌ  వారణత్వగ్వవసా(వరా)ర్చకః(చితః) ।
నివారణకరం దేవం పాపనాశకరం పరమ్ ॥ ౩౪॥
వారణః (ఉవాచ)
పాహీన్దుద్యుతిజూటకూట (నాక) తటినీగర్తాదినిర్వాపణ
త్వం కల్యాణనగాత్తసత్కరధనో జేతా జగత్కారణమ్ ।
(త్వం కల్యాణనగాత్తహస్తకమలో జేతా జగత్కారణమ్) ।
భస్మాహీన(న్దు )సుభూషణోత్తమ సదా కామాఙ్గసంహారణ
సర్వప్రాణహరాన్తకప్రహరణామేయాఙ్ఘ్రిపద్మారుణ    ॥ ౩౬॥
ద్రతికః  (ఉవాచ)
రామాసంహననార్ధకాయవిలసత్సోమోజ్జ్వలన్మూర్ధక  
ధూతోద్దామశిరః  కపర్ద సుమహాధూమాఙ్కనేత్రోజ్జ్వల   ।
భూమానన్దఘన  ప్రసీద  భగవన్ త్వం వ్యోమకేశః శ్రుతేః  (శ్రుతి )
సీమా(వ్రాతైః  ) సంస్తుతపాదపద్మ మమ హృత్కామప్రదావ  ప్రభో  ॥ ౩౯॥
సర్పః (ఉవాచ)
శిష్టార్చితం  సకలకష్టహరం  ప్రకృష్ట  -

మోక్షప్రదం  కిలసదా శిపివిష్టలిఙ్గమ్   ।
అష్టాకృతిం  చ భజతాం న హి దుష్టభావో
నష్టాశుభా  భువి భవన్తి సదైవ  సర్పాః ॥ ౪౧॥
వామనః (ఉవాచ)
ఉచ్చైర్ఘోషాదిశేషక్షితిధరవరధృక్   పోషితాశేషలోక
సృష్టిస్థిత్యన్తకార్యేష్వతితరమనిశం    జాగరూక ప్రభో  మామ్ ।
వేదాత్తర్హోత్తమాదిశేషఘోషితపదామ్భోజప్రభాభావతో  
వేషాకారమిదం సదా త్రిభువనం  మన్యే కిమన్యేన మే ॥ ౪౩॥
ఖర్వటః (ఉవాచ)
త్వద్భీషాభీషితాస్తే సురవరనికరాశ్చన్ద్రసూర్యానిలేన్ద్రా  -
స్త్వద్మాసా భాసతేదం జగదిదమఖిలం లోకజాలైర్మహేశ  ।
(స్త్వద్మాసా భాతి సర్వం జగదిదమఖిలైః  లోకజాలైర్మహేశ ) ।
విష్ణుబ్రహ్మమరుద్గణాదిజనకః    సోమోఽసి సర్వాన్తరః
కస్త్వాం స్తౌతి మహేశ సర్వతనుభాక్ త్వం నిర్గుణోఽస్యవ్యయః  ॥ ౪౬॥
వాసుకిః (ఉవాచ)
క్షయద్వీర కాకోదరాపారహార
స్ఫుత్స్ఫారకర్పూరగౌరావహీర-
ప్రభాజాల  నిర్మూలితాలోలపాశా-

త్తకాల త్రికాలాకులాకారమారవ్యథాసారసంహార  ।
ఉద్ధతదు (భస్మీకృత)త్రైపురాకార  గఙ్గాధరామేయ -

మాతఙ్గ చర్మామ్బర నీలోత్పలాకారకణ్ఠ స్ఫుర-
త్సాన్ద్ర  గౌరీకుచాశ్లేషగాఢప్రభావాఙ్గ   సఞ్జాత
సఙ్కణ్టకాఙ్గ  ప్రభో  పాహి మామ్ ॥ ౪౮॥
సర్పాః (ఊచుః)
అస్మాకం కులదైవతం  శశికలాజూటానుకూటోద్యత-
స్ఫారాకారభూజఙ్గహారవలయాలఙ్కార  లిఙ్గోత్తమమ్   ।
ఘోటీభూతమహాగమాన్తశిఖరం జూటీకృతాహీశ్వరం
పాటీరద్రవసార  చన్దనలసత్కోటీరమీక్షేమహి  ॥ ౫౧॥
॥ ఇతి శివరహస్యాన్తర్గతే  తక్షకాదినాగకృతా పాతాలలిఙ్గస్తుతిః  సమ్పూర్ణా ॥

-॥ శ్రీశివరహస్యమ్  ।భీమాఖ్యః అష్టమాంశః  ।అధ్యాయః౨౯ సర్వనాగకృతపాతాలలిఙ్గపూజా
। ౫-౫౧॥
- .. shrIshivarahasyam . bhImAkhyaH aShTamAMshaH . adhyAyaH 29 sarvanAgakRRitapAtAlaliఽNgapUjA

. 5-51..

Notes:

Nāga-sనాగాః; that include Takṣakaతక్షక, Anantaఅనన్త, Elāpatiఏలాపతి, Kambalāśvatara

కమ్బలాశ్వతర, Kārkoṭaka కార్కోటక, Dhṛtarāṣṭra ధృతరాష్ట్ర , Śaṅkhacūḍa శఙ్ఖచూడ ,
Picaṇḍila పిచణ్డిల , Vāraṇa వారణ, Dratika ద్రతిక , Sarpa సర్ప, Vāmana వామన,
Kharvaṭa ఖర్వట, Vāsuki వాసుకి, eulogize Śiva శివ via Śivaliṅga-s శివలిఙ్గాః  that

they had established in the Pātāla loka పాతాల లోక with respective names - viz.

Takṣakeśam తక్షకేశమ్, Ananteśam అనన్తేశమ్, Kārkoṭakeśvaram కార్కోటకేశ్వరమ్,

Elāpatīśvaram ఏలాపతీశ్వరమ్, Kārkoṭakeśvaram కార్కోటకేశ్వరమ్, Dhṛtarāṣṭreśvaram

ధృతరాష్ట్రేశ్వరమ్ , Gulikeśvaram గులికేశ్వరమ్, Śaṅkhacūḍeśvaram శఙ్ఖచూడేశ్వరమ్ ,

Picaṇḍīśam పిచణ్డీశమ్  / Picaṇḍileśvaram పిచణ్డిలేశ్వరమ్ , Vāraṇeśam వారణేశమ్,

Drutīśvaram ద్రుతీశ్వరమ్ , Sarpeśam సర్పేశమ్, Vāmaneśam వామనేశమ్, Kharvāṭeśam

ఖర్వాటేశమ్, Vāsukīśānamవాసుకీశానమ్.

Sarpāḥ సర్పాః proclaim Śiva శివ as their Kuladevatāకులదేవతా.

